भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 4076
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
जीवन बीमा पॉलिसियों की बिक्री में गिरावट
4076.
श्री प्रताप सिंह बाजवाः 
क्या वित्त मंत्री यह बताने की कृपा करेंगे किः
(क)
क्या सरकार ने गत राजकोषीय वर्ष के दौरान जीवन बीमा पॉलिसियों की बिक्री में भारी गिरावट नोटिस की है;

(ख)
यदि हां, तो तत्संबंधी ब्यौरा क्या है और इसके क्या कारण हैं;

(ग)
क्या सरकार ने जीवन बीमा सेक्टर में निवेशकों का विश्वास पुनः जगाने के लिए कोई नीति बनाई है;

(घ)
यदि हां, तो तत्संबंधी ब्यौरा क्या है; और
(ङ)
सरकार द्वारा इस संबंध में अन्य क्या-क्या कदम उठाए गए हैं अथवा उठाए जाने वाले हैं?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (ड.): भारतीय बीमा विनियामक और विकास प्राधिकरण (इरडाई) के अनुसार, गत वित्तीय वर्ष 2016-17 के दौरान जीवन बीमा पॉलिसी की बिक्री में 1.06% की मामूली गिरावट हुई है। तथापि, चालू वित्तीय वर्ष 2017-18 में 28.02.2018 तक, व्यक्तिगत जीवन बीमा पॉलिसी की बिक्री में 9.46% की सकारात्मक वृद्धि दर्ज की गई है।
पिछले वित्तीय वर्ष 2015-16 की तुलना में वित्तीय वर्ष 2016-17 में जीवन बीमा क्षेत्र के प्रबंधनाधीन आस्तियों में 11.4% की वृद्धि हुई है।
देश में जीवन बीमा को लोकप्रिय बनाने तथा जीवन बीमा कवरेज को बढ़ाने हेतु निम्नलिखित प्रमुख प्रयास किए गए हैं:
1. प्रधानमंत्री जीवन ज्योति बीमा योजना (पीएमजेजेबीवाई) की शुरुआत 09 मई, 2015 को 2 लाख रुपए के जोखिम कवर के लिए की गयी थी जिसके अंतर्गत 3 करोड़ लोग कवर किए गए हैं।
2. प्राधिकरण द्वारा इरडाई (बीमा धारक हित की संरक्षा) विनियम, 2017 को अधिसूचित किया गया है, जिसका उद्देश्य न केवल पॉलिसी धारकों के हितों की रक्षा करना है, बल्कि बीमा क्षेत्र में लोगों के विश्वास को बढ़ाना भी है।
3. विकास के क्षेत्रों तथा अर्थव्यवस्था एवं व्यापार की गतिक के आधार पर अतिरिक्त सुविधा को सुकर बनाने की जांच करने हेतु प्राधिकरण समय-समय पर उद्योग से विचार-विमर्श करता है।
*****
